
عه‌قڵیه‌تی سیاسی 
له‌نێوان )مراعات( و 

)تۆقاندن(دا 

عوقه‌یل سه‌عید مه‌لازاده‌ 

ئاشكرایه‌ له‌ گه‌مه‌ی سیاسیدا و له‌ فه‌زای بوونی چه‌ندین 
هێز و گروپی سیاسیدا، هێزه‌كان هه‌وڵی لێكنزیكبوونه‌وه‌ 
په‌یوه‌ندی ده‌ده‌ن، بۆ زیاتر  و هه‌وڵی توندكردنی كه‌ناڵی 
له‌نێوان  به‌تایبه‌تی  سیاسی،  ده‌سكه‌وتی  مسۆگه‌ركردنی 
ئه‌و هێز و لایه‌نانه‌ی كه‌ كۆمه‌ڵێك به‌رژه‌وه‌ندی هاوبه‌ش 
به‌قازانجیانه‌،  نزیكبوونه‌وه‌  ئه‌و  ئه‌زانن  كۆیانئه‌كاته‌وه‌، 
چونكه‌ زه‌مه‌نی تاكه‌ حیزبی مۆدیلی به‌سه‌رچووه‌ له‌ دنیای 

عه‌وله‌مه‌ و میدیای ئازاددا. 
ئه‌گه‌ر ئه‌م پره‌نسیپانه‌ له‌ واقیعی كوردستان ئیسقات بكه‌ین، 
بۆمان ده‌رده‌كه‌وێت كه‌ به‌ هیچ شێویه‌ك ئه‌مه‌ی سه‌ره‌وه‌ 
حیسابی بۆ نه‌كراوه‌، ئه‌مه‌ش ئه‌وه‌مان بۆ ده‌رده‌خات كه‌ 
حاڵه‌تی سیاسی لای خۆمان تایبه‌ته‌ و هێزه‌ ده‌سته‌ڵاته‌كانی 
هه‌رێم به‌ عه‌قڵیه‌تی تاكڕه‌وی و نه‌خوێندنه‌وه‌ی به‌رامبه‌ر و 

قه‌بووڵنه‌كردنی هێزه‌كانی به‌رامبه‌ر مامه‌ڵه‌ ئه‌كه‌ن. 
ئه‌وه‌ی لێردا زیاتر مه‌به‌ستمه‌ ئه‌م ئاڵۆزیانه‌ی ئه‌مدواییه‌ی 
له‌نێوان  گرژی  دروستبوونی  و  بادینان  ده‌ڤه‌ری 
كوردستانه‌  دیموكراتی  پارتی  و  ئیسلامی  یه‌كگرتووی 
به‌  ئه‌گه‌ر  جا  یه‌كگرتوو،  باره‌گاگانی  سوتاندنی  دوای 
ئه‌م  په‌یوه‌ندیه‌كانی  رابردووی  له‌  عه‌قڵانی  مه‌نتقێكی 
زۆر  جۆرێكی  به‌  ئه‌بوایه‌  ئه‌وا  بینه‌وه‌،  ورد  حیزبه‌  دوو 
جیاواز تر بوایه‌، چونكه‌ یه‌كگرتووی ئیسلامی خاڵی به‌هێز 
ده‌بوو  پارتی  قازانجی  كه‌  تێدابوو،  زۆری  كاریگه‌ری  و 
ئه‌گه‌ر به‌شێویه‌كی تر مامه‌ڵه‌ی كردبا، چونكه‌ یه‌كگرتووی 
له‌  كاریگه‌ره‌  میانڕه‌وه‌ی  ئیسلامی  هێزێكی  ئیسلامی 
له‌مڕۆدا  ده‌رده‌كه‌وێ  زیاتر  گرنگییه‌ش  ئه‌م  ساحه‌كه‌دا، 
له‌ وڵاتانی  یه‌ك  له‌دوای  یه‌ك  ئیسلامیه‌ هاوشێوه‌كان  كه‌ 
عه‌ره‌بی له‌ رێگه‌ی سندوقی ده‌نگدانه‌وه‌ ده‌گه‌نه‌ ده‌سه‌ڵات، 
جگه‌ له‌مه‌ش له‌ناوخۆی كوردستانیشدا رێكخستنه‌كانی تا 
راده‌یه‌كی باش به‌ شێوه‌یه‌كی هاوسه‌نگ له‌ سه‌رتاسه‌ری 
بادینان،  ده‌ڤه‌ری  له‌  به‌تایبه‌تی  هه‌یه‌  كوردستان وجودی 
یه‌كگرتووی  بینیمان  رابردوودا  ساڵانی  له‌  ئه‌وه‌ی  به‌ڵام 
نه‌رمی  و  موراعات  سیاسه‌تی  به‌  به‌رده‌وام  ئیسلامی 
نواندن و ته‌رهیمكردنی شه‌رعیه‌تی پارتی مامه‌ڵه‌ی ده‌كرد، 
ئه‌مه‌ش له‌ به‌شداریكردنی یه‌كگرتوو له‌ گشت كابینه‌كاندا، 
كه‌ پارتی سه‌ركردایه‌تی ده‌كرد، به‌تایبه‌تی یه‌كه‌م كابینه‌ی 
كه‌  ئاب،  )31(ی  رووداوه‌كانی  و  ناوخۆ  شه‌ڕی  دوای 
سیاسه‌ته‌ی  ئه‌م  جار  زۆر  كه‌  هه‌ڵده‌گرت،  قسه‌ی  زۆر 
ته‌نانه‌ت  و  جه‌ماوه‌ره‌كه‌ی  خواسته‌كانی  دژی  یه‌كگرتوو 
له‌  گله‌ییانه‌ی  له‌و  زۆرێك  كه‌  بووه‌،  رێكخستنه‌كه‌شی 
سه‌ركردایه‌تی ئه‌و حیزبه‌ كراوه‌، له‌سه‌ر ئه‌م بابه‌ته‌ بووه‌. 
هه‌ر ئه‌م سیاسه‌ته‌ش بووه‌ كه‌ یه‌كگرتوو هه‌لێكی گه‌وره‌ی 
سه‌ركردایه‌تیكردنی  و  عه‌له‌مدارێتی  ئه‌ویش  له‌ده‌ستدا، 
ئاڵای ئۆپۆزسیۆن بوو، كه‌ پێش هه‌موو هێزه‌كانی تر كاری 

بۆ كرد و باجی بۆ دا، به‌ڵام نه‌یتوانی پێشڕه‌وه‌ی بێت. 
به‌رده‌وام  كوردستان  دیموكراتی  پارتی  به‌رامبه‌ریشدا  له‌ 
ته‌همیشكردن  و  ئه‌ندامان  فشارخستنه‌سه‌ر  به‌ سیاسه‌تی 
سوتاندنی  و  كوشتن  راده‌ی  تا  ده‌كرد،  مامه‌ڵه‌ی 
ئه‌و  جۆرێك  به‌  بادینان،  له‌  یه‌كگرتوو  باره‌گاكانی 
ئه‌زیه‌ت و ناڕه‌حه‌تیانه‌ی رێكخستنه‌كانی یه‌كگرتوو له‌ژێر 
ده‌سه‌ڵاتی هێزه‌كان پارتی به‌سه‌ریاندا ده‌هات، له‌ شوێنێكی 

تر هاوشێوی نه‌بوو. 
كه‌  ده‌رده‌كه‌وێت  بۆمان  رابردووه‌وه‌  ئه‌و  روانگه‌ی  له‌ 
ده‌سكه‌وتێكی  هیچ  موراعاته‌ی  سیاسه‌ته‌  به‌م  یه‌كگرتوو 
ئیجابی ئه‌وتۆی بۆ خۆی فه‌راهم نه‌كردووه‌، بۆیه‌ پێویسته‌ 
یه‌كگرتوو به‌ مه‌نتیقێكی تر مامه‌ڵه‌ بكات و واز له‌ سیاسه‌تی 
باوه‌ش  بگه‌ڕێته‌وه‌  زیاتر  له‌مه‌ودوا  و  بهێنێ  موراعات 
رێكخستنه‌كه‌ی،  داواكاریه‌كانی  و  جه‌ماوه‌ر  خواسته‌كانی 
یه‌كگرتوو  به‌رامبه‌ر  سیاسه‌ته‌ی  به‌م  پارتیش  له‌ولاشه‌وه‌ 
كه‌  له‌ده‌ستده‌دا  گه‌وره‌ی  هه‌لێكی  كرد  په‌یڕه‌وی 
كاریگه‌ری  هێزێكی  له‌  نزیكبوونه‌وه‌  و  سوودوه‌رگرتن 

وه‌كو یه‌كگرتوو.  w

ئاسۆ عه‌لی گه‌ڵاڵی
له‌ راپرسییه‌كی سایتی كۆمه‌ڵایه‌تی فه‌یسبووكه‌وه‌ روونده‌بێته‌وه‌ كه‌ خه‌ڵكی كوردستان زۆرینه‌یان حه‌زیان به‌ به‌فربارینه‌ وه‌ك له‌ باران و ته‌رزه‌.

ڕاپرسییه‌كه‌ له‌ په‌یجی )راپرسی(ی سایتی كۆمه‌ڵایه‌تی فه‌یسبووكدا ئه‌نجامدراوه‌و  تێیدا هاتووه‌: حه‌ز ئه‌كه‌ی كامیان ببارێ‌؟ به‌فر، باران، ته‌رزه‌؟، و به‌فر زۆرینه‌ی ده‌نگی 
به‌شداربووانی بۆ خۆی ده‌سته‌به‌ر كردووه‌.

ئه‌و راپرسییه‌ )3515( كه‌س تێیدا به‌شداربوون و )2218( كه‌س له‌وان كه‌ رێژه‌ی )63%(ی به‌شداربوانن ده‌نگیان بۆ به‌فر داوه‌و )1154( كه‌سیش كه‌ به‌رامبه‌ره‌ له‌گه‌ڵ 
رێژه‌ی )33%(ی ده‌نگه‌كان بارانیان هه‌ڵبژاردووه‌و ته‌رزه‌ش ته‌نها رێژه‌ی )4%(ی ده‌نگه‌كانی به‌ده‌ستهێناوه‌ كه‌ )143( به‌شداربوو ده‌كات.

ئه‌مانه‌ له‌كاتێكدان تا ئێستا باران بارینی ته‌واوه‌تی له‌ هه‌رێمی كوردستان ده‌ستی پێنه‌كردووه‌و مه‌ترسی وشكه‌ساڵییش له‌ئارادایه‌.
خودایه‌ به‌ڕه‌حم و به‌زه‌یی خۆت بارانی به‌ڕه‌حمه‌ت و پڕخێری خۆتمان بۆ ببارێنی ئینشائه‌ڵڵا

حه‌زكردن بۆ به‌فر بارین، 
زۆر له‌باران و ته‌رزه‌ زیاتره‌

دكتۆرای  نامه‌ی  گفتوگۆی   )2011/12/29( رۆژی 
ناونیشانی  به‌  كرا  سه‌لیم(  فه‌تاح  )ئه‌كره‌م  قوتابی 
العراق  فی  السلمی  التعایش  فی  وأپرها  )اڵادیان 
له‌  پێكهاتبوون  گفتوگۆ  لیژنه‌ی  و  مقارنه‌(  دراسه‌  ـ 
بابه‌كر  )یوسف  پڕۆفیسۆر  به‌ڕێزان  له‌  هه‌ریه‌ك 

و  )محه‌مه‌د عوسمان صالح(  پڕۆفیسۆر  و  ئه‌لشێخ( 
پڕۆفیسۆر )عه‌بدوڵڵا عه‌بدولحه‌ی ئه‌بابه‌كر( ، ئێمه‌ش 
له‌ رۆژنامه‌ی یه‌كگرتوو پیرۆزبایی لێده‌كه‌ین و هیوای 

سه‌ركه‌وتنی بۆ ده‌خوازین . 

بلوتوس
 له‌چیه‌وه‌ هاتوه‌؟

به‌ كێ‌ ده‌ڵێن 
كه‌سێكی‌ خه‌مۆك؟ 

گه‌ر ده‌ته‌وێت 
بزانیت كێ 
خه‌مۆكه‌ برۆ 

